
conclusion. 

Kirish. Insoniyat tarixida mantiqiy fikrlash jarayoni tafakkurni sinovdan 

o‘tkazish, murakkab vaziyatlarda to‘g‘ri qaror qabul qilish va bilimlarni tizimli 

shakllantirish vositasi sifatida shakllangan. Bugungi kunda mantiqiy masalalar 

nafaqat nazariy yo‘nalish sifatida, balki ta’lim jarayonida o‘quvchilarning intellektual 

salohiyatini rivojlantirish, qaror qabul qilishda aniq va izchil fikrlashni shakllantirish 

vositasi sifatida ham alohida ahamiyat kasb etadi. 

 Аdаbiyоtlаr tаhlili. Ta’lim jarayonida mantiqiy masalalar orqali o‘quvchi va 

talabalarning mantiqiy fikrlash qobiliyatini rivojlantirish masalalari pedagogika va 

psixologiya sohalarida faoliyat yuritgan bir qator olimlarning ilmiy tadqiqotlarida 

yoritilgan. Mantiqiy fikrlash va intellektual rivojlanish muammolari B.M.Teplov, 

N.S.Leytes, A.V. Petrovskiy, V.N. Drujinin, A.M. Matyushkin kabi olimlarning ilmiy 

ishlarida keng tadqiq etilgan. Ularning tadqiqotlarida mantiqiy masalalar va 

boshqotirmalardan foydalanish shaxsning bilish faoliyatini faollashtiruvchi samarali 

metod sifatida asoslab berilgan. [1-3] 

Shuningdek, ta’lim jarayonida mantiqiy masalalar yordamida ijodiy va tanqidiy 

fikrlashni rivojlantirish masalalari D.Veksler, G.Ayzenk, L.Terman, R. Shternberg 

[4-7] kabi olimlarning ishlarida yoritilgan. Mazkur ilmiy ishlarda mantiqiy masalalar 

o‘quvchilarning intellektual salohiyatini oshirish va ta’lim samaradorligini 

ta’minlashga xizmat qiluvchi muhim omil sifatida e’tirof etiladi. 

Tаdqiqоt mеtоdоlоgiyаsi. Bugungi kundа mantiqiy masalalar аhаmiyаtining 

bir nеchtа jihаtlаri mаvjud. 

Intellektual rivojlanish jihati: analiz va sintez qilish qobiliyatini 

rivojlantiradi; taqqoslash, umumlashtirish ko‘nikmalarini kuchaytiradi; mantiqiy 

bog‘lanishlarni tezda topish qobiliyatini oshiradi; muammolarni ko‘p qirrali hal 

qilishni o‘rgatadi [5]. 

Kognitiv (aqliy) jarayonlarni rivojlantiruvchi jihat: diqqatni jamlashni 

talab qiladi; xotirani mustahkamlaydi; tez fikrlash va izchil o‘ylashni shakllantiradi. 

Ta’limiy va tarbiyaviy jihati: o‘quvchilarni mustaqil fikrlashga o‘rgatadi; 

o‘quv jarayonidagi motivatsiyani oshiradi, chunki masalalar qiziqarli shaklda 

beriladi; to‘g‘ri qaror qabul qilish ko‘nikmasini shakllantiradi; murakkab vazifalardan 

qo‘rqmaslik, balki ularni izlab topib yechishga intilish hissini kuchaytiradi. 

Amaliy hayotiy jihati: hayotiy muammolarga ratsional yondasha oladi; 

vaziyatlarni tizimli tahlil qilishni o‘rganadi; kundalik hayotda tez va aniq qarorlar 

qabul qila boshlaydi. 

Innovatsion fikrlashni rivojlantiruvchi jihat: yangi g‘oyalar topishni 

osonlashtiradi; muammolarga noodatiy yechim topish, kreativ fikrlashni 

kuchaytiradi; yechimni turli nuqtai nazardan ko‘ra olish qobiliyatini oshiradi. 

Mantiqiy masalalar quyidаgi turlаri bо‘linаdi: 

 Deduktiv masalalar: berilgan qoidalar yoki faktlardan aniq xulosalar 

chiqarishga asoslangan masalalar. 

 Induktiv masalalar: muayyan misollar yoki kuzatishlardan umumiy 

qoidalarni aniqlashga qaratilgan masalalar. 

 Analitik masalalar: muammoni bir qator kichik qism va bog‘liqlarga bo‘lib 

tahlil qilish orqali yechish talab qilinadi. 

 Sintez masalalari: turli elementlar yoki ma’lumotlarni birlashtirib yangi 

natijaga erishish masalalari. 

 Matematik mantiq masalalari: sonlar, shakllar yoki ifodalar asosida 

yechim topishga qaratilgan mantiqiy masalalar. 

 Quyida bir nechta mantiqiy masalalarni yechish algoritmlarini ko‘rib o‘tamiz. 

1-masala. So‘roq belgisi o‘rniga nima qo‘yilishi kerak [8] (1-rasm). 

1-rasm. 

Yеchish аlgоritmi: 

1-qadam.Masalani tushunish (mantiqiy tahlil): Topishmoqda geometrik shakllar 

berilgan. Ammo bu shakllar raqamlarning kodlangan ko‘rinishi. 

Har bir belgi quyidagi tamoyil asosida qurilgan: Raqam + uning o‘ng 

tomondagi ko‘zgudagi aksi = bitta yakuniy belgi. 

2-qadam. 1-qator: 1-shakl → 2 va uning aksi; 2-shakl → 6 va uning aksi; 

Natija → 8 va uning aksi. Bu yerda oddiy arifmetik amal bajarilgan: 2 + 6 = 8. 

3-qadam. 2-qator: 1-qo‘shiluvchi → 1 va uning o‘ng tomondagi aksi; 2-

qo‘shiluvchi → 3 va uning o‘ng tomondagi aksi .Arifmetik hisob: 1 + 3 = 4 

4-qadam. Noma’lum (?) belgini topish: Natija oddiy 4 raqami emas,chunki har 

bir belgi raqam + uning simmetriyasi dan iborat. 

Javob: 

 

2-masala. Doirachalar ichiga 1, 2, 3, 4, 5, 6, 7, 8 sonlarini shunday 

joylashtiringki, har bir chiziq bo‘ylab sonlar yig‘indisi bir xil bo‘lsin. Doiraning 

o‘zini ham chiziq deb hisoblang. Har bir sondan faqat bir marta foydalanish 

mumkin [9](2-rasm). 

2-rasm. 

Yеchish аlgоritmi: Ushbu masalani yechish uchun 1 dan 8 gacha bo‘lgan 

sonlardan faqat 1 marta foydalanib doirachalar ichiga joylashtirishimiz va ulardan 

bir chiziqda yoki doira chetida joylashgan raqamlar yig‘indisi teng bo‘lsin. Masala 

tushunarli va qiziqarli bo‘lishi uchun kichik doirachalarni turli ranglarda bo‘yab 

chiqamiz (3-rasm). 

3-rasm. 

“yashil + qizil = oq + qora = jigarrang + binafsha rang + ko‘k = qizil + sariq + 

ko‘k = qora + qizil + ko‘k + jigarrang” shart asosida birin-ketin berilgan raqamlarni 

tanlab tekshirib chiqamiz va yakuniy natija sifatida 

7+3=8+2=4+5+1=3+6+1=2+4+1+3=10 ni tanlaymiz. 

3-masala. Agar mulohazalardan faqat bittasi rost bo‘lsa, o‘yinchoq ayiqcha 

qutilardan qaysi biriga joylashgan [9,12-13](4-rasm)?  

 

O‘yinchoq ayiqcha bu 

qutida emas. 

 

O‘yinchoq ayiqcha 

shu qutiga 

joylangan. 

Yashiringan 

o‘yinchoq ayiqcha 

3-rasm. 

Yеchish аlgоritmi: 

1-qadam. Masalada uchta gap (mulohaza) borligini bilib olamiz. 

2-qadam. Masala sharti bo‘yicha faqat bitta gap to‘g‘ri, qolgan ikkitasi noto‘g‘ri 

bo‘lishi kerakligini eslab qolamiz. 

3-qadam. Uchinchi gapni o‘qiymiz: “Yashiringan o‘yinchoq — ayiqcha”. Bu gap 

to‘g‘ri, chunki masalada o‘yinchoq ayiqcha ekani aytilgan. 

4-qadam. Bitta gap to‘g‘ri bo‘lishi kerakligi uchun 1-gap va 2-gap noto‘g‘ri bo‘ladi. 

5-qadam. 1-gapni tekshiramiz: “Ayiqcha bu qutida emas” - noto‘g‘ri. Demak, 

ayiqcha shu qutida, ya’ni 1-qutida. 

6-qadam. 2-gapni tekshiramiz: “Ayiqcha shu qutida” - noto‘g‘ri. Demak, ayiqcha 2-

qutida emas. 

7-qadam. Xulosa qilamiz: ayiqcha 1-qutida joylashgan.  

Javob: o‘yinchoq ayiqcha 1-qutida. 

4-masala. 8 litrlik bochkadagi asaldan 4 litr asal quyib olinishi kerak. 

Buning uchun 3 litrli va 5 litrli ikkita bo‘sh bankadan foydalanish mumkin. Buni 

qanday amalga oshirsa bo‘ladi? [10] (5-rasm) 



“Еlеktrоn tа’lim” – “Электронное обучение” – “Е-lеаrning” December,  2025, Nо4, Vоl. 6 ISSN2181-1199 

 

 

 

77 

 

5-rasm. 

Yеchish аlgоritmi: 
Boshlanish 

holati 

 

1-qadam 

 

2-qadam 

 

3-qadam 

 

4-qadam 

 

5-qadam 

 

6-qadam 

Bochka

=8L 

5 L banka= 

0 

3 L banka= 

0 

Bochkadan 

5 litr oling: 

Bochka = 3 

5 L = 5 

3 L = 0 

5 litrdan 3 litrga to‘ldirguncha quying: 

5 L bankada 

2 litr qoladi. 

 

Holat: 

Bochka= 3 

5 L=2 

3 L = 3 

3 L → 

bochkaga 

qaytariladi. 

Bochka = 6 

5 L = 2 

3 L = 0 

5 L dagi 2 

litrni 3 L 

ga quying 

Holat: 

Bochka = 6 

5 L = 0 

3 L = 2 

5 litrlik 

bankani 

bo‘chkadan 

to‘ldiring 

Bochka = 1 

5 L = 5 

3 L = 2 

5 L → 3 L ga 

quying 3 L 

bankada 2 litr 

bor. 

U to‘lishi 

uchun yana 1 

litr 

kerak.Demak, 5 

L bankadan 

1 litr quyiladi: 

Holat: 

Bochka = 1 

5 L = 4 

3 L = 3 

Masalaning C# dagi psevdokodi 

using System; 

class Program 

{ 

    static void Main(){ 

        int bochka = 8; 

        int banka5 = 0; 

        int banka3 = 0; 

Console.WriteLine("Boshlanish:"); 

Console.WriteLine("Bochka = " + bochka +  

" 5L banka = " + banka5 +  

" 3L banka = " + banka3); 

bochka = bochka - 5; 

banka3 = 3; 

banka5 = banka5 - 3; 

bochka = bochka + banka3; 

 

banka3 = 0; 

banka3 = banka5; 

banka5 = 0; 

banka5 = 5; 

bochka = bochka - 5; 

banka5 = banka5 - 1; 

banka3 = banka3 + 1; 

Console.WriteLine("\nYakun:"); 

Console.WriteLine("Bochka = " + bochka 

+  

"5L banka = " + banka5 +  

"3L banka = " + banka3); 

Console.WriteLine("\nNatija: 5 litrli 

bankada 4 litr asal bor."); 

} 

} 

Natijalar oynasi: 

 

Javob: 5 litrli bankada aynan 4 litr asal hosil bo‘ldi. 

5-masala. Har bir banknotning o‘z maxsus nomeri boʻladi. Laziza 

banknotdagi nomerning oxirgi ikkita raqamini ko‘paytirdi, so‘ng olingan 

ko‘paytma raqamlarining yig‘indisini topdi. Eng katta son 13 chiqdi. Bu son qaysi 

ikkita raqam bilan tugaydi [11]? 

 

 

 

 
 

Yechish аlgоritmi: 

1-qadam. Banknot nomerining oxirgi ikkita raqami olinadi. 

2-qadam. Bu ikkita raqam o‘zaro ko‘paytiriladi. 

3-qadam. Hosil bo‘lgan sonning raqamlar yig‘indisi topiladi. 

4-qadam. Masala shartiga ko‘ra, raqamlar yig‘indisi 13 ga teng bo‘lishi kerak. 

5-qadam. Raqamlar yig‘indisi 13 bo‘ladigan ikki xonali sonlar yozib chiqiladi: 

49 → 4+9=13 

58 → 5+8=13 

67 → 6+7=13 

76 → 7+6=13 

85 → 8+5=13 

94 → 9+4=13 

6-qadam. Har bir son tekshiriladi: u ikki bir xil raqamning ko‘paytmasi bo‘la oladimi 

yoki yo‘q. 

49 → 7∙7=49 ✔ 

58 → hech qaysi raqam ko‘paytmasi emas; 

 

 

 

 

3+6=9 
AB 0226149 

4∙9=36 

67 → hech qaysi raqam ko‘paytmasi emas; 

76 → hech qaysi raqam ko‘paytmasi emas; 

85 → hech qaysi raqam ko‘paytmasi emas;  

94 → hech qaysi raqam ko‘paytmasi emas. 

7-qadam. 49 soni 7 va 7 raqamlarining ko‘paytmasi bo‘lgani uchun, banknot nomeri 

77 bilan tugaydi. 

Javob: 77 

 

Masalaning C# dagi psevdokodi 

using System; 

class Program 

{ 

    static void Main() 

    { 

        int max = 0; 

        int c = 0, d = 0; 

        for (int a = 0; a <= 9; a++) 

        { 

     for (int b = 0; b <= 9; b++) 

            { 

                int k = a * b; 

// ko‘paytma raqamlarining yig‘indisi 

int y = (k / 10) + (k % 10); 

                if (y > max) 

                { 

                    max = y; 

                    c = a; 

                    d = b; 

                } 

            } 

        } 

 

        Console.WriteLine("Javob: " + c + d); 

Console.WriteLine($"{c} * {d} = {c * d}"); 

Console.WriteLine("Raqamlar yigindisi: " + max); 

    } 

} 

Natijalar oynasi: 

 
Tahlil va natija. Tadqiqot jarayonida tanlangan mantiqiy masalalar 

o‘quvchilarning tafakkurini faollashtirish, tahliliy fikrlashini rivojlantirish va asosli 

qaror qabul qilish ko‘nikmalarini shakllantirishda muhim vosita hisoblanadi. Turli 

murakkablikdagi mantiqiy masalalarda ko‘rgazmalilik masalaning shartini to‘g‘ri 

tushunish, muammo mohiyatini aniqlash va yechimga olib boruvchi mantiqiy 

bog‘lanishlarni topishda samarali hisoblanadi. Algoritmik yondashuv esa mantiqiy 

masalalarni aniq ketma-ketlik, qadamlar tizimi va mantiqiy qoidalar asosida yechish 

ko‘nikmalarini rivojlantiradi. Har bir masala uchun ishlab chiqilgan yechim 

algoritmlari o‘quvchilarda tizimli fikrlash, xatolarni tahlil qilish va optimal yechimni 

tanlash malakalarini shakllantiradi. 

Xulosa va takliflar. Tadqiqot natijalari shuni ko‘rsatadiki, ko‘rgazmali va 

algoritmik yondashuvlarni integratsiyalashgan holda qo‘llash mantiqiy masalalarni 

o‘qitish samaradorligini sezilarli darajada oshiradi. Bunday yondashuv nafaqat 

o‘quvchilarning bilim darajasini mustahkamlaydi, balki ularning mustaqil fikrlash, 

muammoli vaziyatlarda tez va asosli qaror qabul qilish kompetensiyalarini ham 

rivojlantiradi. 

